
				এই পাতাটির মুদ্রণ সংশোধন করা প্রয়োজন। 

একজন শিল্পী মালে রাওয়ের বিরাগভাজন হয়। সে লোকটা কোন অন্যায় কাজই করে নাই ; তবুও ক্রোধান্ধ হয়ে মালে রাও তার মাথা কেটে ফেলবার আদেশ দেন। সে মরবার সময় বলে যায় “আমাকে যেমন বিনা অপরাধে বধ করলে, এর শোধ আমি নেব, আমি মরেও তোমাকে ছাড়ব না ।”
সেই লোকটার মৃত্যুর পরই মালে রাওয়ের মাথা খারাপ হয়ে গেল। । সে দিনরাত চীৎকার করত। “ঐ সে এলে আমাকে মারতে, রক্ষা কর, রক্ষা কর!” যখন তখনই এই বিভীষিকা তাকে উন্মাদ করে ফেলত ; সে সেই শিল্পীর প্ৰেতাত্মা দেখে ভয়ে মৃতকল্প হোতে । পুত্রের এই কঠিন রোগের উপশমের জন্য অহল্যা নানা চিকিৎসার ত্রুটী করলেন না ; তা ছাড়া শান্তি স্বস্ত্যয়ন প্রভৃতি কত করলেন ; প্ৰেতাত্মার তুষ্টি সাধনের জন্য যে যা বলল, তাই করলেন। কিন্তু কিছুতেই কিছু হােলো না ; মহাপাপের মহা-প্ৰায়শ্চিত্ত আরম্ভ হোলো । দিন-রাত নৱক-যন্ত্রণা ভোগ করতে করতে একদিন মালে রাওয়ের পাপ জীবনের লীলাখেলা শেষ হয়ে গেল । রাণী অহল্যা বাঈকে পুনরায় রাজ্যের ভার গ্রহণ করতে হোলো। তিনি আবার পূর্বের অপেক্ষাও অধিকতর যোগ্যতার সহিত শাসনকাৰ্য্য পরিচালন করতে লাগলেন। অনেকে তঁাকে পোষ্যপুত্ৰ গ্ৰহণ করবার পরামর্শ দিয়েছিল ; কিন্তু তিনি তখন সে পরামর্শ গ্ৰহণ করেন নাই। - স্ত্রীলোক হোয়ে কাহারও পরামর্শ না নিয়ে এত বড় রাজ্য শাসন করছেন, শুভানুধ্যায়ীদের অনুরোধ উপেক্ষা করে দত্তকপুত্র গ্রহণে অসম্মত হলেন, কুলোকের কি ইহা প্ৰাণে সয় ? এ কুলোকের মধ্যে দুইজন সর্দারএকজন গুপ্ত শত্ৰু, সে প্ৰধান রাজকৰ্ম্মচারী গঙ্গাধর যশোবন্তু ; আর একজন পুনার পেশোয়া মাধব রাওয়ের পিতৃব্য রাঘো বা দাদা। এই

